
Aaniaqhimayunut aaniarviliaqhimayunut, hapkuat malikhimayauyukhat ihumagiyauyakhait taimaa 
taaktiliqinigiangani ikayuutikhagullu piyumayainnik.

Qauyimayakhatit, tingmidjutikhat akiliqtauhimayuq Aaniaqtailinirnut Munaqhiliqiyitkut Pilirivvingat uumingalu, 
hamna ikayuutit naahurihimayakhatit malikhimainnaquvlugit hapkuat maliktakhainit:

 Taimaa tigumiartakhatit Aaniaqtailinirnut Parnautikhaq Nalunaitkutaq ubluq tamaat.

 Gavamatigut piksatit nalunaitkutanit aturiaqaqtatit tingminahualiraangavit.

 TAMAINNUT taaktiliqinahuartukhauvlutit tuuliiqhimaittumiglu.

 Malikhimagiaqaqtatillu ihivgiuqhinigut atuqtakhainit taaktit munaqhinillu uqarnirumik. 
Niritquyaunngitkuvit kinguani 8 mi unnukpat, niriyukhaunngittutit kinguani 8 mi, taimaa ihuinaarnikhangni 
ihivgiuqtaunahuarniruvit.

 Tuuliiqhimaittumiglu tingminahuarniruvit. Tingmiarmunngauhimaittumiglu nutarannuatit 
ikhinnaqhimaittumik (2 nik ukiuqartinnanik).

 Qauyimagiaqaqtutit qanuq qanurilingahimayauguvit havautiturniruvilluniit.

 Nakuuyumik inuuhittiarnaqtumik piyukhauvlutit inungnut hapkuningalu Gavamatkut Nunavunmi havaktingit, 
tingmialiqiyunullu, inuqarvingmiunullu havaktingit, aaniarviillu havaktingit inungnillu.

 Tamaat maliktakhatit maligautainit inuqarvingmi, aaniarvingmi tingmiaqarvingmilu.

 Atuqtukhaunngittutit aahit havautituunngittumik higaarlungniluniit, imiqhimaittumigluniit 
aaniarviliarnahuarniruvit inuqarvingmiitkuviluniit aaniarvingmilu.

 Hapkuat maliktakhatit malikhimaitkungni haffumingat inuqarviup anitaugiaqaqtutit, humiliqaak ilingnit 
akiligiaqarniaravit hiniktarvikhatillu.

 Tingmihimaittumik qiyuqutinit ilihimanngittumik tuniyaunniruvit, kihimi ilihimannirungni hunauyut iluani 
qiyuqutimi. Ilvit kiuyauyagiaqaqtatit iluani puuqhimayuq higaarluqarnirumi, maligautihimaittunilluniit 
hunavaluit.

Una Aaniaqtailinirnut Munaqhiliqiyitkut inmikkut kiuhimavlutik akiliqtuigiangani tingmidjutikhatit 
aaniarviliarnahuaqtunut, kihiani, malikhimaitkungni maligautait talvangaani ilingnit akiliqtuigiaqaqtatit tamaat 
tingmidjutikhatit, hiniktarviit akikhaa niqinut akikhangillu.


